
My gueti alti Fasnacht (s isch nimme wie albe)

S isch niimme wie albe und alben isch nimm,
hesch scho vo de Vordere ghort.

Uber settigi Sache han ich numme glache,
das het my doch sall mol nit gstort.

Es fliege die Johre nur so um d Ohre,

s goht Fasnacht fir Fasnacht verby.

S wird schriller und bunter, s goht driiber und drunter,
und ich? - hink uf s mool hindedry.

Chuum bin i gebore, isch my Héarz verlore,

sy d Fasnacht und ich téte-a-téte.
Dréaj-i hiitt myni Runde, so blybt sy verschwunde,

wie wenn's se gar nimme gebt.

Refrain:

Wo isch myni Fasnacht nur ane, wo isch sy miseel numme hi?

My Fasnacht im Stedétli, nach em Cabarettli, so schén wie si alben isch gsi.
Wo isch au my Fasnacht nur ane, was isch au bloss mit ere gscheh?

Vellicht isch s au numme e Traum, ganz e dumme, doch s tuet mer im Hérz inne weh.

Lauf i duur e Fischmart, - ohje, das het kei Wart, -
e mange benimmt sich dernébe.
All's voll Zivilischte mit eim uf dr Chischte.

Do suech i my Fasnacht vergabe

Mit Sunnebrille tuet me sich verhiille,

als Gag e roots Nasli, - wie schwach.

Und spielsch in ere Clique, goht keine uf d Syte.
Wenn D Gliick hesch, git s keini uf s Dach.

Au das Disaschter mit Ghettoblaschter,
s Stedtli ei Party-Meile.

Und ab de Wége dréhnt s alletwége.
Wie sell do my Fasnachtsseel heile.



Refrain:

Wo isch myni Fasnacht nur ane, wo isch sy miseel numme hi?

My Fasnacht im Stedtli, nach em Cabarettli, so schén wie si alben isch gsi.
Wo isch au my Fasnacht nur ane, was isch au bloss mit ere gscheh?

Vellicht isch s au numme e Traum, ganz e dumme, doch s tuet mer im Héarz inne weh.

Wenn ich hitte luege, so gyyrt s in de Fuege.

My Fasnachtswalt isch e chly scheps.

Als Waggis wie friiehner kennsch niit meh und niemer, -
das sygi schynts s Alter, das gebs.

Me git Orchidee und Rose statt e Hampfle Mimose,
und d Larve - e Schnuure voll Zehn.

Chuum ein cha parliere, kein réacht intrigiere.

Men isch lutt und grob, s isch nit schon.

Bi de Gugge isch s Mode, leisch d Larve an Boode,
me git uf dr Strooss e Konzart.

Und stoht mdglichst breit do, s cha kein dra verby cho.
Chehrsch lieber grad um, - s het kei Wart.

Refrain:

Wo isch myni Fasnacht nur ane, wo isch sy miseel numme hi?

My Fasnacht im Stedtli, nach em Cabarettli, so schén wie si alben isch gsi.
Wo isch au my Fasnacht nur ane, was isch au bloss mit ere gscheh?

Vellicht isch s au numme e Traum, ganz e dumme, doch s tuet mer im Harz inne weh.

Und zmitts in mym Zwyfle und alles vertufle,
seit s lyslig: "Gall, kennsch my nit?
Wo luegsch, nundefahne, Du allewyl ane.

Glaubsch nit, dass' my immer no git?

Lueg doch au d Binggis, wo in all ddm Minggis
eifach nur strahle derby.

Schwetti fur Schwetti fliege d Komfetti.
Gsehsch nit, wie glicklich si sy?

Uf em Mami sym Schoss, s Larvli no z gross.
Momant voll seligem Gscheh."
Do han i verstande: Si chunnt nit abhande,

my Fasnacht. - Was will i no meh.



Refrain:

My Fasnacht isch doch nit verschwunde, sy lachlet my ganz heimlich a.
Si isch nit verlore, wird als neu gebore, verlier nit dr Glaube do dra.

My Fasnacht het so villi Gsichter, isch das nit scho immer so gsi.

Doch ghor i se sage, s mag nit alls vertrage: Heb Sorg zue mer, so wien i bi.

